
 (Tillie Martinussen, medlem af Inatsisartut, Samarbejdspartiet) 

Uunga siunnersuut: Meeqqanut tapiissutit pillugit Inatsisartut inatsisaata allanngortinnera pillugu 

Inatsisartut inatsisaat nr. xx, xx. xxx 2018-imeersoq  

(Naatsorsuinermut periaaseq nutaaq, aningaasarsiat akileraarutaasussat maannakkorpiaq aningaasarsianit 

taarserneqarput aamma procenti aaqqiissutissaq atorlugu meeqqanut tapiissutit aaqqiivigineqartarneri) 

(Isumaginninnermut Inatsisinillu Atuutsitsinermut Naalakkersuisoq)  

 (Isumaginninnermut Inatsisinillu Atuutsitsinermut Naalakkersuisoq)  

Siullermeerneqarnera 

Meeqqat tapiisa allanngortinnissaannut siunnersuummut qujavugut periarfissinneqaratta  meeqqat tapii 

toqqartumik isummerfiginissaanut aamma inuiaqatigiinni pitsaassutsip  naliginnaasup 

oqaaseqarfiginissaanut periarfissinneqaratta.  

Siusinaartumik pensionisiat allanngortinnissaat oqallisigereerparput. Siunnersuummi takuneqarsinnaavoq 

inatsit allanngortinniarneqartoq aningaasat tunniunneqartartut ikilineqarnissaat siunertaralugu.  

Inatsisissatut siunnersuummi tamanna oqaatigineqarmat iluarisimaarparput inatsisit 

oqilisaataasussaammata aamma eqaallisarneqartussaammata. Taamatulli oqareerluta imatut 

inatsisissamut siunnersuummut oqaaseqarfigissavarput:  

Inatsisissatut siunnersuummi § 4 isertitat killissaannut tunngasoq imaattoq issuassavara: ” § 4. 

Ukiumoortumik meeqqamut ataatsimut tapiissutit qaffasinnerpaaffissaasa annertussusaat tassaapput 

8.477 kr.-it. Imm. 2. Meeqqanut tapiissutit aningaasarsiat annertusiartornerat ilutigalugu 

annikillilerneqassapput. Maannakkorpiaq aningaasarsiat 130.000 kr.-it anguppatigit meeqqanut tapiissutit 

annikillilerneqalissapput. Aningaasanut killigititaq taanna meeqqap siulliup saniatigut meeqqanut, 

meeqqamut ataatsimut 25.000 kr.-inik qaffanneqassaaq." 

Nassuiaraanni paasiuminartunngorlugu taava inatsit oqarpoq soorlu pilersuisoq kisermaaq qitornalik 

pisinnaatitaasoq 8.477 koruninik ukiumut agguaraanni qaammammut 706,42 koruuninik. Inatsit 

naapertorlugu ilaqutariinnguit kisermaamik pilersuisullit, SIK-llu isumaqatigiissutaa naapertorlugu 

minnerpaamik akissaateqartinneqartut ukiumullu 175.000 koruunit isertitaqartartut meeqqat tapiinik 

ikilisaaffigineqassapput 

Kalaallit Nunaanni naatsorsueqqissaartarfik naapertorlugu Kalaallit Nunaanni 2016-mi agguaqatigiisillugu 

inoqutigiit isertitaqarsimapput 430.000 koruuninik. Ilaqutariinnguillu isertitaat taakkunannga 

ikinnerungaatsiartut oqaatineqarsinnaavoq.  

Inatsisissatut siunnersuut eqqarsaatigalugu apeqqutigisariaqarpoq Inatsisartuni ilaasortatut 

akisussaassuseqartutut qularnaassannginneripput sapinngisamik amerlanerpaat agguaqatigiisillugu 



 

ukiumut isertinneqartartut amerlaqataannik isertitaqartarnissaat aamma tamanna tunngavigalugu 

inatsisiliortassasugut qularnaarumallugu amerlanerpaat pitsaasumik peroriartortarnissaat?  

Tungiuineq eqqarsaatigalugu inatsisissatut siunnersuut ataatsimiititaliamut susassaqartumut 

innersuupparput.  

   

 

 

 


